Personal support

Beth yw Ap Y Pethau Mwyaf Pwysig

Mae Ap Y Pethau Mwyaf Pwysig (y cyfeirir ato weithiau yn Saesneg fel y WMMA) yn ap y mae Mencap
wedi’i ddatblygu ar sail ein fframwaith rhagorol o’r un enw. Fe gyflwynon ni’r ap ochr yn ochr ag offer
digidol eraill i leihau gwaith papur a gadael i'n timau cefnogi ganolbwyntio ar y pethau sydd bwysicaf i'r
bobl rydyn ni'n eu cefnogi — eu dymuniadau, eu hanghenion a’u hansawdd bywyd.

Pam rydyn ni’n mynd ati yn y ffordd hon?

Ein gweledigaeth yn Mencap yw mai’r DU yw'r lle gorau yn y byd i bobl ag anabledd dysgu fyw bywydau
hapus a iach. Dywedodd ein timau cefnogi wrthym bod treulio llai o amser ar waith papur mewn
gwasanaethau yn caniatdu iddynt dreulio mwy o amser yn darparu cefnogaeth ragorol. Drosy pedair
blynedd diwethaf rydym wedi bod yn gweithio tuag at foderneiddio ein dull o recordio a chadw
gwybodaeth i sicrhau bod gennym ni’r systemau gorau yn eu lle i gyflawni hyn.

Beth mae’r ap yn ei wneud?

Mae’r ap yn gadael i dimau cefnogi recordio gwybodaeth mewn ffordd haws, cael mynediad at gynlluniau
cefnogi ac asesiadau peryglon yn gynt a rhannu’r wybodaeth honno rhwng cydweithwyr yn ddigidol. Gellir
mynd iddo trwy un ai ffon clyfar neu iPad.

Beth yw’r manteision?
Mae Ap Y Pethau Mwyaf Pwysig:

e yn gadael i'n timau fynd i mewn a chael gafael ar wybodaeth yn fwy cyflym

e yn sicrhau bod y cofnodion a’r adroddiadau i gyd mewn un lle, gan ei gwneud hi’n haws i gael
mynediad a monitro. Mae’n fwy diogel a dim ond pobl benodol sy’n gallu cael mynediad

e yn ein galluogi i ddefnyddio gwybodaeth i adnabod patrymau a gwella dysgu, a hefyd ansawdd
bywyd y bobl rydym yn eu cefnogi

e yn lleihau cost deunydd ysgrifennu, yn gwella ansawdd recordio ac yn cael gwared a ffolderi a
phapurau diangen o gartrefi pobl

e wedi cael ei ddatblygu a’i adeiladu o fewn Mencap; roedd pobl ar draws Mencap ynghlwm wrth
bob cam o’r adeiladu, gan sicrhau ein bod yn cynhyrchu rhywbeth a fyddai’n diwallu anghenion ein
gwasanaethau. Gallwn wella a newid yr ap yn barhaus yn 6l yr angen, i sicrhau ein bod yn diwallu
anghenion pobl o hyd.

Cwestiynau a ofynnir yn aml

Pa ddata sydd gennym ni yn ein meddiant a sut rydym yn ei gadw’n ddiogel?

Rydym yn cofnodi’r un data ag a gofnodwyd eisoes, ond gan wneud hynny’n ddigidol yn hytrach nag ar
bapur. Mae data’n cael ei gadw’n ddiogel, gan gydymffurfio &’r Rheoliad Cyffredinol ar Ddiogelu Data a’n
polisiau diogelu data ein hunain. Mae’n rhaid i bob defnyddiwr gael ei gofnod mewngofnodi unigryw ei
hun i gael mynediad, er mwyn i ni wybod pwy sydd wedi cael mynediad neu wedi cofnodi gwybodaeth.

Pwy sy’n gallu cael mynediad ato?

Gall gweithwyr Mencap sy’'n gweithio yn y gwasanaeth gael mynediad at wybodaeth am unigolyn. Gall
rheolwr gwasanaeth reoli pwy sy’n gallu cael mynediad at wasanaeth a pha bobl y gallant weld. Gallwn
hefyd ddarparu mynediad o fewn amser penodol i weithwyr asiantaeth pan fyddant yn gweithio mewn
gwasanaeth.

A yw aelod o’r teulu neu rywun y tu allan i Mencap yn gallu cael mynediad i’r ap?

Os yw’r person yn fodlon rhannu’r wybodaeth a rhywun, gallwn wneud hyn ein hunain gydag aelod o staff
yn bresennol; gallwn hefyd dynnu adroddiadau allan ac argraffu dogfennau. Ar hyn o bryd nid oes gennym
ddewis i gael mynediad o’r tu allan ond mae hyn yn rhywbeth rydym yn meddwl ei ddatblygu.

Beth sy’n digwydd os na fydd person yn fodlon i’r ap gael ei ddefnyddio?

Byddwn yn gofyn i bob person rydyn ni'n eu cefnogi, os yw’r gallu ganddynt, neu drwy benderfyniad er
budd pennaf y person os nad oes, a ydynt yn cydsynio i ni ddefnyddio’r ap fel rhan o’u cefnogaeth.

Os nad yw'r person yn cydsynio, byddwn yn cofnodi’r penderfyniad ac yn defnyddio dull gwahanol i gasglu
ac i gadw eu data.

Beth sy’n digwydd os oes problem sy’n ymwneud a’r ap neu os byddwch chi’n colli mynediad i'r
rhyngrwyd?

Mae gennym ni gynlluniau wrth gefn wedi’u gosod ym mhob un o’r gwasanaethau ynghylch beth i'w
wneud os bydd y gwasanaeth yn diffodd.



